
Á Á yamakastabakaḥ caturdaśaḥ Á Á
yaśasvinīmupāsīya yadunāthasadharmiṇīm Á
yamakaṃ kathayantyāryā yatpadaṃ kalpaśākhinaḥ Á Á 14.1 Á Á

dayāsaṃpūrṇahṛdayā mayā kṛtamanāmayā Á
ramā guṇēna paramā stavaṃ gṛhṇātu vāstavam Á Á 14.2 Á Á

mātastvadaṅghrau mama dēhi bhaktiṃ
mā’taḥ parasmin hṛdayaṃ prasāṅkṣīt Á

sā kaṃsaśatrōrdayitē śubhēna
sākaṃ carīkartyaśubhapraśāntim Á Á 14.3 Á Á

ramā’ramāpattimapāsyatāṃ mē
dayōdayōpēkṣitabhaktamantuḥ Á

mudāmudārāṃ ca diśēt samṛddhiṃ
natānatāpān kurutē yadīkṣā Á Á 14.4 Á Á

ramē padābjē tava tē manōramē
namēyamuccairitarā gatirna mē Á

surēśvarō yadbhajanēna bhāsurē
padē punā rājati daityalōpadē Á Á 14.5 Á Á

udāravibhavā bhavāmayaharā
harādimahitā hitāya kamalā Á



śrīlakṣmīsahasram yamakastabakaḥ caturdaśaḥ

sudhaughasadṛśā dṛśā śubhadayā
dayāluradhunā dhunātu duritam Á Á 14.6 Á Á

ghanāghanābhasya ghanāghanāśinaḥ
sadā sadāśārasadā sadārḍhyadhīḥ Á

hitāhitārkṣyā rahitāhitā manō -
ramē’ramēvācara mē ramē mudam Á Á 14.7 Á Á

sarōruhārāmagṛhāṃ sumallikā -
sarōruhārāṃ kamalāṃ madhudviṣaḥ Á

bhujāntarāmōdakarīṃ numaḥ kṣamā
bhujāṃ tarāmō’nusṛtiṃ vyathāmbudhim Á Á 14.8 Á Á

nṛpō nirāsthaḥ sumanōjanē yō
manōjanēyō na hi tēna mē’rthaḥ Á

sthitāṃ praṇamyāsamurasyahaṃ tu
murasya hantuḥ svayamindirē tvām Á Á 14.9 Á Á

dṛṣṭirdayaikāvani tē ramē naḥ
chinattu viṣṇōrvanitē’ramēnaḥ Á

bhavaṃ tavāsyēyamapīḍanēna
kutaḥ kṣatirmē yamapīḍanēna Á Á 14.10 Á Á

kubhūbhujāṃ samprati mānanēna
phalaṃ sudhāṃśupratimānanē na Á

śubhaṃ prayacchāvikalaṃ kalēśa -
svasastvahaṃ syāṃ vikalaṅkalēśaḥ Á Á 14.11 Á Á

karōtu mōdaṃ kamalā samunmiṣat -
kalāvilāsā rasinī vibhāvasau Á

kṛpānidhau vēṅkaṭaśailanāyakē
kalāvilā sārasinī vibhāvasau Á Á 14.12 Á Á

yōgāya yō gāyati bhāvukēna
rāmē varāmēva harēstavākhyām Á

nālīka nālīka savitri dhāma
tēnākṣatēnākṣayamāpyatē tat Á Á 14.13 Á Á

nṛṇāṃ dṛśaḥ sārthayituṃ tavābhūt
ramē yadēhā naramēyadēhā Á

prāptā tadā tvaṃ phaṇirājaśaila -
vanālikēlāṃ navanālikērām Á Á 14.14 Á Á

tvayāśritasyātra paratra cōccai -
rakāri rāmē narakārirāmē Á

gōpālakaṃ tvaṃ nayasē rasaṃ yā
gavā samētaṃ nagavāsamētam Á Á 14.15 Á Á

śuddhayā tvadabhidhāsahasrakaṃ
yō girā japati nā samantataḥ Á

tvaṃ vidurharisakhi trayīvidō
yōgirājapatinā samaṃ tataḥ Á Á 14.16 Á Á

dānaśriyā vihasitāmarasālayē tāṃ
tāpāpahāṃ janani tāmarasālayē tām Á

pādadvayīṃ sa hi bhajēdrucirāgamāṃ tē
yasyāsti nirmaladhiyō rucirāgamāntē Á Á 14.17 Á Á

vaśitasarvajagatpatirakṣayā
dṛgaśubhaṃ tava lumpati rakṣayā Á

hṛdayamujjhatu dēvi na māmakaṃ
tvadinamanyamitō vinamāma kam Á Á 14.18 Á Á

tyajati yacchubhalābhavatī na tān
janani matprabhṛtīn bhavatī natān Á

milati mē na yathā matiraṃhasā
mama tathā dayatāmatiraṃhasā Á Á 14.19 Á Á

padmē’stu tubhyaṃ prathamā namasyā
sthiraṃ phalaṃ hi prathamānamasyāḥ Á

vidhāya mānyāmahatāmahaṃ tāṃ
harāmyarīṇāṃ mahatāmahantām Á Á 14.20 Á Á

bhavatyajēyaṃ tanutē’jasēvyā
janāya lōkaṃ dayayaiva taṃ śrīḥ Á

bhavatyajē yaṃ tanutējasē vyā -
dhyaghōjjhitaṃ mē kuhṛdē’pi dattē Á Á 14.21 Á Á

nidhāya bhavatī dṛśaṃ navasarōjapatrāyatāṃ
śritaṃ haripurandhri māṃ hṛtanamadvipat trāyatām Á

na māṃ kila vinā tvayā’vati tamaḥ kadambādayaḥ
kaṭhōrahṛdayō hariḥkhalajanē’smadambādayaḥ Á Á 14.22 Á Á

na sa mādhavastava guṇānasamā -
yatanētra ēva kamalāyatanē Á

kṣamatē’bhidhātu matidakṣamatēḥ
stavanāya kaḥ paṭumatistava nā Á Á 14.23 Á Á

bhavatī jagadamba kṛtārtabhavō -
paramā paramā paramā paramā Á

www.prapatti.com 4 Sunder Kidāmbi



śrīlakṣmīsahasram yamakastabakaḥ caturdaśaḥ

kuhṛdō’dritaṭīmavanāya kṛpā -
mahitā mahitā mahitā mahitā Á Á 14.24 Á Á

ramā ramā ramā ramādhyupāsitaṃ yamarṇavāt Á
dhiyō hariṃ vṛṣācalōttamētamētamēta mē Á Á 14.25 Á Á

trātumapracyutā vārijātēkṣaṇā
tvaṃ natāt dhvastadēvārijātēkṣaṇāt Á

pātakādindirē pāhi māṃ śōbhita -
śrīragha dhvāntalōpā himāṃśō’bhitaḥ Á Á 14.26 Á Á

mandārā mandārā mandārā mandārāt
vyādhighnā daityārēḥ śēṣādriṃ taṃ prāptāḥ Á

sārāvā sārāvā sārāvā sārāvā -
gālīḍhā śṛṅgālīḥ yasyārtān santrātum Á Á 14.27 Á Á

śamadamau madamauḍhyaharau vahan
madhuripuṃ dhuri puṇyakṛtāṃ sthitaḥ Á

vinamatīnamatīva tavārcakō
nijagadaṃ jagadamba jahāti ca Á Á 14.28 Á Á

janani tvayā paricarat
surakinnarakāntayā nayajuṣā stutayā Á

hṛdi mē vinā kimapi kḷptanaman
narakāntayā na yajuṣā stutayā Á Á 14.29 Á Á

tvamēva sēvyā’si dṛśaiva tē sthiraṃ
ramē yatō yādavanāyakē balam Á

urō hi śaurērudadhēstvamagrahī
ramēya tōyādavanāya kēvalam Á Á 14.30 Á Á

sārasaṃ śritavatīṃ sasārasaṃ -
mānanāṃ himakarōpamānanām Á

dēvatāṃ praṇamatō mudēva tāṃ
vēdanādamahitāṃ na vēdanā Á Á 14.31 Á Á

sā mayi dēyādīkṣāṃ
ramārta rakṣārthamādadē yā dīkṣām Á

yatpadajalajanatānām
api sugamaṃ divyadhāma jalajanatānām Á Á 14.32 Á Á

kamalē rājīvānāṃ
kulē sthitā tvaṃ gatiḥ parā jīvānām Á

jagadārādhyā yanti
śrēyastvāṃ yē kṛtādarā dhyāyanti Á Á 14.33 Á Á

kimapi mahōdārēṣu
prathamaṃ madhuvairiṇō mahō dārēṣu Á

jayati saparyā yasya
sthiraphaladātrī suradruparyāyasya Á Á 14.34 Á Á

vidhṛtāṃ hariṇāṅkēna
tvāṃ prativadadānanāṃ hi hariṇāṅkēna Á

praṇaman janani biḍaujāḥ
janō bhuvi syāt svabandhujananibiḍaujāḥ Á Á 14.35 Á Á

kalaśōdadhikanyā yaṃ
paśyati vidyāt sa tāvadadhikanyāyam Á

jitakathakavitānēna
trayīvidā labhyatē ca kavitā’nēna Á Á 14.36 Á Á

śrīḥ sēvānarakēṣu
tvayā’rthyatāṃ hariritāḍhyavānarakēṣu Á

māṃ vinipātya na ghōrāḥ
śucō yathā nayati kintu pātyana ghōrāḥ Á Á 14.37 Á Á

satatavikārākalpaṃ
prāptō’haṃ dēhamamba kārākalpam Á

kubhavādāśu bhavatyā
svayamuddhāryō ramē sadā śubhavatyā Á Á 14.38 Á Á

sārāsārājñāna -
sthānēna kimastatējasā rājñā naḥ Á

śrīstvayi mānasamētat
nyasyēma vimuktayē’bhimānasamētam Á Á 14.39 Á Á

vyaktiṃ vindēmahi tām
indrādisurairnavāravindē mahitām Á

madhyamatārakavarṇē -
’bhihitā yā nakhajitōrutārakavarṇā Á Á 14.40 Á Á

hṛtasadaridravyādhiḥ
śritajanamucchinnadurdaridravyādhiḥ Á

atulakṛpā yā dēva -
praṇutā sā māṃ ramā’tra pāyādēva Á Á 14.41 Á Á

śōṣitabhavanadayāga -
stanyēśaḥ kacajitōtprabhavanadayāgaḥ Á

sō’nabhibhavanadayāgaḥ
sōḍhvā’vati padmayā’’tmabhavanadayāgaḥ Á Á 14.42 Á Á

tvāṃ hi sudhī rājayati
stutāṃ stavairyaḥ pramānidhī rājayatiḥ Á

bhavati sa dhī rājayati
śrīḥ staṃbhabhuvō’tra sōdadhīrā jayati Á Á 14.43 Á Á

bhaktatamānāyatayā
dṛk tava kamalē surōttamānāyata yā Á

viśrutamānāyatayā
śamaya bhavaṃ śrēyasē’samānāya tayā Á Á 14.44 Á Á

śrīḥ parabhāgavatīyam
abhiṣṭutā sā mukundabhāgavatī yam Á

phaṇivṛṣabhāgavatīyaṃ
paśyati bhajatē padaṃ sa bhāgavatīyam Á Á 14.45 Á Á

tṛḍyā tanayācāryāḥ
ahitēnāntastvayā’bdhitanayā cāryā Á

tvaṃ citta na yācāryā
prabhṛtīritarā namacchrutanayācāryāḥ Á Á 14.46 Á Á

māṃ harirāmā’’yatayā
dṛśā punātvēnasāṃ virāmāya tayā Á

prathitatarāmāyatayā
kākē’pyasurē kṛpāṃ parāmāyatayā Á Á 14.47 Á Á

rāśērvārāmasya
śrīstvaṃ duhitā’tha cōtsavārāmasya Á

avanibhavā rāmasya
priyā dhiyaṃ naḥ sadōṣavārāmasya Á Á 14.48 Á Á

harisuradāruṇyē naḥ
sthitimuṣi vallivadabhūdyadāruṇyēna Á

bhṛtavandāruṇyēna
tvīḍē daivatamasaṅgi dāruṇyēna Á Á 14.49 Á Á

śrīrhitakaravāṇī yān
paśyati tēbhyō namāṃsi karavāṇīyān Á

hṛtaśōkaravāṇīyān
hātumanarthān sumaprakaravāṇīyān Á Á 14.50 Á Á

mahōdayā’’sārabhujātvayātayā
mahōdayā sārabhujā tvayā tayā Á

vilōpakārātiśayāstadē vibhā -
vilōpakārātiśayāsta dēvi bhā Á Á 14.51 Á Á

surakṣayā dēvahitā dṛśāvamā -
surakṣayādēva hi tādṛśā’va mā Á

mudā ramē dhēhi girā vihānatā -
mudāramēdhē’higirāvihānatā Á Á 14.52 Á Á

kēvalaṃ tucchavimatā hariṇā kṣitavāmatāḥ Á
kē valantu cchavimatā hariṇākṣi tavāmatāḥ Á Á 14.53 Á Á

vairasya hānidānēna mānyāsādhyēna sā’dya tu Á
vairasyahānidānēna mānyā sādhyēna sā dyatu Á Á 14.54 Á Á

vṛṣācalē’śaṅkaratōdyamāna -
vṛṣācalē śaṅkaratōdyamā na Á

vṛṣācalēśaṃ karatōdyamāna
yāmbātyajō vaṣṭi dṛśō girastē Á Á 14.55 Á Á

rājīvāyatanā paratra mahatīṃ kuryānmudē naḥ kṛpā
rājīvāyatanāgabāhuragha hṛt kṛṣṇō na dēvō’paraḥ Á

rā jīvāya tanāvihāpi sukhadā śuddhā tayaivārpyatē
rājīvāyata nāyakaṃ phaṇigirēryā’sau dayāsrōtasām Á Á 14.56 Á Á

kaumāramāracayataḥ saphalaṃ tapō’sya
sā māramārakanutasya vṛṣācalēndōḥ Á

rāmā ramā rahitakōpatayā kṛtāsmat -
kṣēmāramāravisudhāṃśu jayatyavanyām Á Á 14.57 Á Á

kalitamasāramanāśādhyāyāmahitaṃ na rāmarāmānyam Á
kalitamasāramanāśā dhyāyāma hi tannarāmarāmānyam Á Á 14.58 Á Á

sārasēna mahitāpahārikā -
sārasēnamahitāpahārikā Á

sārasēna mahitāpa hārikā -
’nantagā jayati yā’naghā ramā Á Á 14.59 Á Á

tvaṃ gatiṃ janani yaccha vaibhavī
mā nayā’mitarasā mahō dayā Á

mānayāmi tarasāmahōdayā
mānayāmitarasāmahōdayā Á Á 14.60 Á Á

māramātaraṇimānamasyatāṃ
mā ramātaraṇimānamasyatām Á

māramātaraṇimānamasyatāṃ
māramātaraṇi mānamasya tām Á Á 14.61 Á Á

Á Á iti śrīmadvēṅkaṭādhvariviracitē śrīlakṣmīsahasrē

yamaka stabakaḥ caturdaśaḥ Á Á

